








I тарау
ҚАЗАҚСТАНДЫҚТАРДЫҢ 
ОТБАСЫНДАҒЫ БАСТЫ 
ҚҰНДЫЛЫҚТАР



Бақытты әрі табысты  
отбасылардың  
құндылықтары мына  
алмағайып заманда  
адам үшін отбасы қай  
уақытта болмасын  
ең аяулы орта болып  
қалуы үшін жастардың  
бойында қандай қасиеттерді  
қалыптастырып, қандай  
сұраныстарға мән беріп  
және қандай дәстүрлерді  
қайта жаңғырту керектігін  
ұғынуға мүмкіндік береді.  

Жұмыс қаншалықты маңызды, оқу қаншалықты қызықты, 
достардың арасында қаншалықты жақсы болғанымен де 
– біздер үйге, жақындарымызға асығамыз. Осы жағынан 
алғанда, біздер білім деңгейімізге, атақ-даңқтарымыздың 
бар-жоқтығына, әртүрлі мәдениетке жататынымызға қара-
мастан ұқсаспыз, өйткені жылылық пен жайлылыққа толы 
отбасын құрамыз. Біздерді түйістіріп, бір-бірімізді түсінуге 
мүмкіндік беретін не? Бұл сұрақтың жауабын философтар 
баяғыда-ақ беріп қойған – адамдарды біріктіретін ортақ 
құндылықтар. Мәдени, рухани, әлеуметтік құндылықтар 
адамның өмірімен қатар жүретін белгілі бір құбылыстар-
дың, заттардың, оқиғалардың маңыздылығын ескертеді. Құн-
дылықтар тұтынушылық деңгейіне ие болып, адамдардың 
іс-әрекеттерінің ынтасын анықтайды.  

Біздер «ÓNEGE» жобасының аясын-
да, елімізді қандай құндылық бағыт-
тарының біріктіретінін, сондай-ақ 
дарынды, әдемі және ақкөңіл бала-
лар тәрбиелейтін дәстүрлі отбасын 
сақтауға мүмкіндік беретінін талқыға 
салып, түсініп көруге тырыстық. 

«ÓNEGE»  
жобасының  
мамандары  
Қазақстанның  
Түркістан мен  
Қызылордадан  
бастап,  
Петропавловскі  
мен Павлодарға  
дейін 9 қаласында  
тұратын  
90 отбасынан  
сұхбат алды.   

Біздер ерлі-зайыптыларға олар отбасы және отбасы 
құндылықтары дегенді қалай түсінетіндерін байқау 
үшін 20 сұрақтан бердік:

1.	Сіз үшін бақытты отбасы деген қандай отбасы?

2.	Жақсы әйел/күйеу болу үшін не істеу керек? От-
басылық қарым-қатынаста қандай қасиеттер аса 
маңызды саналады? 

3.	Сіздің отбасыңызда ең маңыздысы не: бірге уақыт 
өткізу, балалар, махаббат, ақша табу, үйдегі тәртіп 
және т.б.?

4.	Өзіңіздің жар ретіндегі негізгі құқықтарыңыз 
бен міндеттеріңізді атаңыз? Үй шаруасын қалай 
бөлісесіздер? Сіздің отбасыңызда, әдетте, бала (ба-
лалардың) тәрбиесі кімге жүктелген? Ал ақша таба-
тын кім?   

5.	Көбінесе отбасындағы кикілжіңге не себеп бола-
ды? Шиеленістер мен сәтсіздіктерге қалай жауап 
қайтарасыз? Сіздердің отбасыларыңызда мәселені 
шешу жолдары қандай? 

6.	Отбасыларыңыздағы жақсы қарым-қатынас пен 
өзара түсіністікті нығайтудың қандай тәсілдері бар? 

7.	Бос уақыттарыңызды қалай өткізесіздер? Көңіл кө-
теруге де, демалысқа де үлгеру үшін уақытты қалай 
тиімді ұйымдастыруға болады? 

8.	Сіздің үйде отбасылық кеңес деген бар ма? Отбасы 
мүшелерінің әрқайсының көзқарасы қаншалықты 
маңызды және құнды? 

9.	Ерлі-зайыптылардың ата-аналарымен жақсы қа-
рым-қатынасты қалай сақтауға болады? Еріңізге/
әйеліңізге өз ата-анаңызбен дұрыс қарым-қатынас 
орнатуға қалай көмектесе аласыз? 

10.	Сіздердің жұптарыңызға айналадағылар қанша-
лықты ықпал етеді? Сіздердің отбасыларыңызды 
қандай салт-дәстүрлер ортақтастырады?

11.	Сіздер үшін туыстық байланыс қаншалықты маңыз-
ды? Өз туыстарыңызбен қарым-қатынастарыңыз 
қандай?

12.	Отбасылық бюджетті қалай жоспарлайсыздар? От-
басында мұнымен кім айналысады? Сіздіңше отба-
сылық қаржыны қалай барынша тиімді басқаруға 
болады? 

КІРІСПЕ

Еліміз ұлан-байтақ! Жазира даласы қан-
дай! Біздің елімізде қаншама түрлі ұлт 
өкілдері өмір сүреді. Біздер шексіз жа-
зық далада және тар қалаларда; көшпен-
ділердің қолымен құрастырылған киіз 
үйлерде, сондай-ақ құрылысшылар тұрғы-
зған үйлерде тұрамыз. Біреу баласын жер-
ге жақын бесікке бөлейді, енді біреудің 
төсегі зәулім үй шатырының астында. Біз-
дер таңнан тұрып білім алу үшін оқуға, қа-
білетімізді іске асырып, әрі ақша табу үшін 
жұмысқа, дене сымбатымызды жоғалтпау 
мақсатында жақын маңдағы жаттығу залы-
на жүгіреміз. Сонымен бірге бәріміз күні 
бойы қандай да бір іспен шұғылданамыз – 
адамдарға керекті заттарды өндіреміз, та-
мақ әзірлейміз, киім тігеміз, науқастарды 
емдейміз, шешім қабылдаймыз, маңызды 
міндеттерді атқарамыз, өзгелерді оқыта-
мыз, өзіміз оқимыз және тағы басқа адамға 
қажетті көптеген тірлікті жүзеге асырамыз! 

Кешке қарай, 
барлығымызға дерлік ортақ 

сәт – күнделікті үйге 
оралу сәті туындайды. 

Бұл күні бойы маңызды 
істерден қолы 

босамағандардың барлығы 
өз жылы ұясына қарай 

асығатын шақ, мейлі 
ол қарапайым болса да, 

мұнда бізді ең жақын 
адамдарымыз – 

әке-шешеміз, ата-әжеміз, 
аға-қарындастарымыз, 

әйелімізбен күйеуіміз және 
балаларымыз күтіп отыр. 

